
				এই পাতাটির মুদ্রণ সংশোধন করা প্রয়োজন। 
রাতকাণা Nసి
ঐ চৌকীতে ব’স বাবা, দাড়িয়ে রইলে কেন ? আমি হাত মুখ ধোবার জল পাঠিয়ে দিই গে। প্রস্থান গোবৰ্দ্ধন। না, নিয়ম ত বটে। শাশুড়ী ত উত্তর দিলেন “ভাল আছি”। তবে তখন যাকে প্রণাম ট্ৰণাম করলাম, সে কে ? দেখতে না পেয়ে খেদুকেই প্রণাম করি নাই ত ? এঃ, যদি তাই ক’রে থাকি ? এ হেঃ হেঃ, তাহলে ত মুখ দেখান ভার হবে। যাক, উপস্থিত কোনখানে চৌকী আছে বলে গেল, খুজে বসে নিই, নইলে পরে মুস্কিল হবে । (চৌকীর অনুসন্ধান করিতে করিতে একটী তোরঙ্গের উপর বসিয়া ) ব্যাস নিশ্চিন্ত । ( হাত বুলাইয়া দেখিয়া ) উহু, এটা যে একটা তোরঙ্গ । ( উঠিয়া একটী পিড়ি ঢাকা জলের কলসীর উপর বসিতেই কলসী ভাঙিয়া জল পড়িয়া গেল ) এ হেঃ হেঃ, জলের কলসীর উপরে কাঠের পিড়ি ঢাকা ছিল—বুঝতে পারলাম না । তাই ত, ঘর যে কাদা হ’য়ে গেল। (চৌকীতে হাত ঠেকিল ) হা শালা, এইবার পেয়েছি । ( ভাল করিয়া উপবেশন ) উঃ এমন ক’রে বসা অভ্যাস নাই, এ যে হাটু ভেঙে যাবার জোগাড় হয়েছে। তা হোক, এমন ক’রেই বসতে হবে, নইলে চাষা মনে করবে । ( চাপটী খেলিয়া বসাতে দক্ষিণ হাটু অসম্ভব উচু হইবে ও গোবৰ্দ্ধন হাটু নামাইবার জল্প হাত দিয়া চাপিতে থাকিবে )

